
KOMUNIKATË PËR SHTYP 

Zhvillimi i Planit nacional për marketingun e eksportit të sektorit të verës 
 
 
Në përpjekje të përbashkët për rritjen e konkurrencës së shitjeve të eksportit, 
prodhuesit e verës nga Maqedonia janë duke e hartuar Planin nacional për 
marketingun e eksportit të sektorit të verës, me përkrahjen e Programit të USAID-it 
AgBiz dhe Qendrës holandeze për promovimin e importeve nga shtetet në zhvillim 
(CBI). Më 11 dhjetor është mbajtur një tryezë e rrumbullakët në Shkup për 
përcaktimin e mënyrës së zhvillimit të Planit të marketingut dhe për sigurimin e 
përkushtimit nga të gjitha palët e përfshira relevante, përfshirë edhe përfaqësuesit e 
prodhuesve të verës, ministrive relevante dhe agjencive, me qëllim të dhënies së 
kontributit aktiv për zhvillimin e planit.  
 
"Përmes përpjekjes së përbashkët, prodhuesit e verës do të përfshihen në mënyrë 
aktive në hartimin e planit prej të cilit do të përfitojnë drejtpërdrejtë" ka cekur Tim 
Donnay, Referenti mbikëqyrës i USAID-it për këtë program. "Plani në fjalë do t'i 
përcaktojë përpjekjet specifike nacionale për marketingun e eksporteve, krijimin e 
pozicionimit optimal të prodhuesve në tregjet e zgjedhura nacionale dhe 
ndërkombëtare. Gjithashtu, do të përcaktohen aktivitetet promocionale për krijimin 
e njohjes më të gjerë dhe më pozitive të origjinës dhe cilësisë së verës, tek blerësit 
dhe konsumatorët evropianë" ka cekur ai.   
 
AgBiz mbështet katër projekte të fokusuara në rritjen e eksportit të biznesit të verës, 
që do të rezultojë me rritje të shitjes prej 7.4 milionë eurove, prej të cilave 5.5 milionë 
do të jenë nga rritja e eksporteve. Përveç kësaj, përmes mbështetjes së aktiviteteve 
si që janë panairet ndërkombëtare dhe mbledhjet e afaristëve, prodhuesit e verës 
kanë pranuar porosi të reja eksporti në vlerë prej mbi 600.000 eurove.  

Në përgjithësi, AgBiz mbështet 20 projekte të mëdha për rritjen e bizneseve të fokusuara në 
eksport, në vlerë totale prej 5.4 milionë USD, që projektohen të rezultojnë me eksport të rritur në 
vlerë prej 25 milionë USD. Që nga viti 1993, populli amerikan ka investuar rreth 500 milionë 
dollarë amerikanë në Maqedoni përmes USAID-it. USAID është duke implementuar projekte 
me të cilat krijohen vende të punës, zvogëlohet korrupsioni dhe përgatiten studentët e 
Maqedonisë për forcën e punës. Këto nisma e përkrahin tranzicionin e Maqedonisë drejt 
demokracisë stabile. USAID siguron ndihmë ekonomike dhe humanitare për më tepër se 100 
shtete. Për më tepër informata, ju lutemi vizitoni: http://macedonia.usaid.gov/  
 


